
Shivastuti

శివస్తుతిః

పరశురామ ఉవాచ -

నమస్తే దేవదేవాయ శఙ్కరాయాదిమూర్త్తయే ।
నమః శర్వాయ శాన్తాయ శాశ్వతాయ నమోనమః ॥ ౧॥
నమస్తే నీలకణ్ఠాయ  నీలలోహితమూర్త్తయే ।
నమస్తేభూతనాథాయభూతవాసాయ తే నమః ॥౨॥
వ్యక్తావ్యక్తస్వరూపాయ  మహాదేవాయ మీఢుషే ।
శివాయ బహురూపాయ త్రినేత్రాయ   నమోనమః ॥ ౩॥
శరణం భవ మే శర్వ త్వద్భక్తస్య జగత్పతే ।
భూయోఽనన్యాశ్రయాణాం  తు త్వమేవ హి పరాయణమ్ ॥ ౪॥
యన్మయాఽపకృతం దేవ దురుక్తం వాపి శఙ్కర ।
అజానతా త్వాం భగవన్మమ తత్క్షన్తుమర్హసి   ॥ ౫॥
అనన్యవేద్యరుపస్య సద్భావమిహ కః పుమాన్ ।
త్వామృతే తవ సర్వేశ సమ్యక్శక్నోతి వేదితుమ్ ॥౬॥
తస్మాత్త్వం సర్వభావేన ప్రసీద  మమ శఙ్కర ।
నాన్యాస్తి మే గతిస్తుభ్యం నమోభూయో నమో నమః ॥ ౭॥
॥ ఇతి బ్రహ్మాణ్డపురాణాన్తర్గతా    పరశురామప్రోక్తా  శివస్తుతిః ॥
బ్రహ్మాణ్డపురాణమ్   ॥మధ్యభాగః ౩ - ఉపోద్ఘాతపాదః  ।
అధ్యాయః ౨౪ - శివేనాయుధాదిదానమ్ ।౨౫-౩౧ ॥

